
శశాంక విజయము











	గీ.	
నెక్కడ మనం బటన్నఁ జుఱుక్కు మనును

ఏలనే గోప మనిన నేమేమొ గొణగు

మేను పతిచెంత మనసు రేఱేనిచెంత

నిలిపి యాచాన విరహంపునెగులుతోన.

	సీ.	
పతి పిల్వఁ బిల్వఁ దాఁ బలుకక వెడవెడఁ,

        బనులచే గాలయాపన మొనర్చు

మాటికి మాటికి మగనితో మెండొడ్డి,

        చలపాదితనమున నలిగి యుండు

మమతతో నాథుండు మాటాడి యించుక,

        యటు మొగం బైనచో నెటికె విఱుచు

రతికాంక్ష ధవుఁడు చీరఁ జెఱుంగుమాసె నం,

        చవ్వలి కేఁగు నిరాశ గాఁగ



	 







	గీ.	
నెల్లగృహకృత్యములయం దుపేక్ష సేయు

నఖిలభోగంబులను వ్యర్థ మనుచు రోయు

జారవిభుమీఁదిమోహంబు సారె కంటి

కాఁపురము నొల్లదాయె నాకలువకంటి.

	ఉ.	
చేరల కెచ్చు కన్నుఁగవ చెక్కుల యందము చెప్ప శక్యమా

బారలఁ గొల్వనౌ నురము బాహులు జానులు మీఱునూఁదుబం

గారుకవున్ బ్రనాళములఁ గైకొన వంఘ్రులు లోకమందు లే

దారసికత్వ మాగుణము లారతిచాతురి వానికే తగున్.

	ఉ.	
భామలజాతిచేష్టితవిభావము లెల్ల నెఱుంగుకామసం

గ్రామకిరీటి యైన విటరాయఁడు మోహనమూర్తి యెంతయున్

నామది చల్లఁ జేయుప్రియనాథుఁడు న న్నెడఁబాసె నయ్యయో!

యీమగఁ డేల యీసదన మేటికిఁ దక్కిన వేమి యేటికిన్.

	ఉ.	
కోరిక కొన్నినాళ్లు మది కొంకు దొఱంగక కొన్నినాళ్లు చే

కూరక కొన్నినాళ్లుఁ జనఁ గూర్మివిటుం డొకఁ డబ్బె నబ్బినన్

వారక పేరులేనిప్రతిబంధము పెన్మిటి నంచు వచ్చి నా

డారక పోరి పాపె నకటా మగనాలయి పుట్ట జెల్లునే!

	సీ.	
అలయించు నొకవేళఁ 

బొలయల్క చిక్కుల,

        సొలయించు నొకవేళ సొగసువగలఁ

		 ఈ పేజీలో చివరి మార్పు 12 సెప్టెంబరు 2020న 01:01కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

